
– Учинчи взводнинг сардори Ғу-
ломов ҳузуримга кирсин!

Орадан бир неча дақиқа ўтгач, 
хона эшиги очилиб, бир ёш офицер 
кириб келди.

– Буйруғингизга кўра, лейтенант 
Ғуломов келди!

Подполковник унга диққат билан 
узоқ тикилди, гўё бу билан унинг 
кайфиятига қараб, взводдаги аҳвол-
ни билиб олмоқчидек эди.

– Ўтиринг, Ғуломов, гап бор...
Офицер командир қаршисидаги 

стулга омонатгина ўтирди, Султонов 
эса рўпарасида қизариб-бўзариб 
ўтирган  ёш офицерни хижолатдан 
қутқариш учун аста жилмайиб сўра-
ди:

– Қани, энди гапиринг-чи, режа-
даги ишлар қалай?

– Гапнинг очиғи, мазаси йўқ, 
– деди Ғуломов аҳволни яшириб 
ўтирмай.

– Сиртидан қаралса, жамоамизда 
ишлар ёмон эмасдек туюлади. Бироқ 
икки аскар сувни  лойқалатяпти.

– Кимлар экан улар? – сўради 
подполковник қошларини чимириб. 
– Исм-шарифини айтинг!

– Толипов билан Ғафуровларда...
– Жамоада бошлиқнинг обрўси 

бўлиши керак, – деди подполковник 
паришон ҳолда.

Кейин бармоқлари билан столни 
асабий тақиллатди. Афғонистондаги 
уруш кунлари ёдига тушди.

... У ҳаракатдаги армияга келиб 
қўшилган чоғида, Ғуломов ўспирин 
йигит эди. Танкчи бўлмоқчи эди, 
лекин уни пиёда аскарлар   қисми-
га юборишди. То у ердаги аҳволга 
кўниккунча, снарядларнинг ваҳши-
ёна ҳайқириғига кўп сажда қилиб 
юрди. Кейин разведкачилар сафига 
қўшилди.

Бир куни қисм сардори улар-
ни куппа-кундузи олис қишлоққа 
«тил» олиб келишга жўнатди. Қояли 
тоғлар бағрини кесиб ўтиб, қишлоққа 
жойлашиб олган душман қароргоҳи 
томон эмаклаб кетишди. Сийрак ту-
ман уларни душман нигоҳидан пана 
қилиши мумкин эди. Қуролдош дўсти 
Маҳкамов билан бирга қишлоқ чети-
даги уйдан душманларини бута орқа-
сига чиқишини пойлаб ўтиришди. 
Бир вақт уйдан чиққан бир соқолли 
йигит буталар ортига ўтиб қолди. 
Унинг орқасидан эҳтиёткорлик би-
лан бориб, ўзларини душман устига 
ташладилар. Оғзини ёпиб бошига қоп 
кийгизиб, чуқурликка судраб тушиш-
ди. Қўлга олинган асирдан душман 
жойлашуви, сони, қурол-аслаҳаси 

тўғрисида жуда муҳим маълумот 
олинди. Султонов билан Маҳкамов 
орденга тақдим этилдилар. Ана 
шунда у қуролдошларидан кўп нар-
сани ўрганиб олганига ишонч ҳосил 
қилди. Уни ўзи хизмат қилаётган 
взводга сардор этиб тайинлашди. Бу 
тайинловдан у қанчалик қувонганини 
ҳозир бир сўз билан таърифлаш қи-
йин. Энди унинг ўзи аскарлар билан 
машқ ўтказиши, уларга ғамхўрлик 
қилиши керак. Бу ишни ҳам удда-
лади. Ўз ўрнини топишда унга қўл 
остидаги аскарлар яқиндан ёрдам 
беришди. Ана шунда Султонов анча 
енгил тортди. Командирнинг обрўси 
бўлиши керак. Султонов ўз жамоаси-
да ана шундай обрўга эга эди. Айни 
пайтда ҳам шундай.

Ғуломовга қийин. У қисмда янги 
офицер. Ёш офицерга четдан ёрдам 
берилмаса, тобелари олдида обрўси-
ни тиклай олмайди. Тўсатдан Султо-
нов жонланди. Унинг миясига қизиқ 
бир фикр келди.

– Ғуломов, взводингизда авто-
матдан ўқ узиш бўйича натижалар 
қандай?

– Ёмон  эмас.
– Ўзингиз... бу борадаги ютуқла-

рингиз-чи?
– Камида саккизни ураман, ни-

майди?
– Ҳм-м, эртага тонгда аскарларин-

гизни машқ майдонига олиб боринг.
– Хўп бўлади. Кетишга рухсат 

этинг.
Взвод машқ майдонига етиб кел-

ганда тонг оқара бошлаган, баталь он 
сардори Султонов бу пайтда машғу-
лот ўтказадиган жойни кўздан кечи-
риб юрган эди.

Аскарлар билан машқ майдонида 
тушунтириш ишлари олиб борилгач, 
Ғуломов буйруқ берди:

– Қуролларни ўқланг! Аскарлар 
автомат магазинларини шарақлатиб 
нишонга ўқ узишга тайёр ҳолга кел-
тириб қўйишди.

– Тирсакни. Тирсакни қандай 
қўйяпсиз?! – танбеҳ берди Ғуломов 
аскарлардан бирига.

– Нима бўпти?... Биламиз, бирин-

чи марта автоматдан ўқ узаётгани-
миз йўқ, – дея тўнғиллади ўқ узиш 
чизиғида турганлардан кимдир. Яна 
кимдир хихилаб кулди. Ғуломов 
қизариб кетди, лекин ўзини босди, 
кулгини эшитмаганга олди.

– Ўт оч! – буюрди Ғуломов.
«Ғуломов аскарларнинг наздида 

ёш боланинг ўзи», дея кўнглидан 
ўтказди подполковник.

Автоматларнинг «қарс-қурс» то-
вушлари эшитилди, машқ натижала-
ри эса чакки чиқмади. Толипов билан 
Ғофуровлар ҳам яхши баҳога лойиқ 
деб топилдилар.

– Баракалла, азаматлар! – мақта-
ди батальон сардори Султонов взвод 
машғулотини тугатгач. – Энди сизлар 
дам олинглар, биз лейтенант билан 
бирга автоматдан ўқ узиб, беллашиб 
кўрамиз. Қарши эмасмисиз, лейте-
нант Ғуломов?

– Йўқ, – дея уялиб кетди Ғуломов. 
– Беллашсак ҳам бўлади...

Султонов аскарлар кўзида қи-
зиқиш учқунлари пайдо бўлганини 
кўрди.

Толипов билан Ғафуров ҳатто 
баҳсни яқиндан томоша қилиш учун 
турган жойларидан анча олдинга 
ўтдилар. Сафда турган аскарлардан 
кимдир баланд овозда:

– Лейтенант ким билан баҳслаш-
моқчи бўлаётганини билмайди ше-
килли?! Ахир подполковник Афғо-
нистондаги урушда иштирок этиб, 
қанча-қанча душманларни ер тиш-
латган бўлса. Устига-устак мерган, 
нишонни бехато уради, деди.

Офицерлар ўқ узиш майдонидаги  
чизиққа яқин бориб, бағирларини 
ерга бериб ётишди. Аскарлар улар-
нинг орқа томонида тўдаланишди. 
Ўзаро пичирлашиб, нималарнидир 
муҳокама қилиб туришди.

– Лейтенантимиз хароб бўлди. 
Комбат уни бир чўқишда қочиради, – 
деди оддий аскар Толипов. Ғафуров 
ҳам қуролдошининг гапини маъқул-
лади. Автоматлардан кетма-кет ўқ 
узилди. 

Ҳамманинг кўзи нишонда эди.
– Умуман чакки эмас, – деди Сул-

тонов. – Ўттиз имкониятдан 27 очко 
олибсиз.

– Сиз мендан бир очко кўп олиб-
сиз, – деди лейтенант оғзи қулоғида.

– Комбат билан баҳслашиб, ғо-
либ чиқаман, деб чучварани ҳам 
санаманг, – деди Ғафуров тиржайиб. 
– Отанинг қўли сизникидан бақувват-
роққа ўхшайди.

– Сизнинг қўлингиз-чи? – сўради 
лейтенант оддий аскарга тик боқиб.

– Тўрт баҳо олдим, бунинг устига 
мен офицер эмасман-ку?!

Подполковник Султонов тўп-
па-тўғри Толиповнинг олдига келиб, 
томдан тараша тушгандек қилиб 
тикка сўради:

– Сиз ҳам бугунги натижадан рози 
эмасмисиз?

– Йўқ, бўлади, ўртоқ полковник.
Комбат билан взвод сардори 

иккинчи марта ўқ узишганда, улар 
турлича очко олишди. Энди ҳеч ким 
ўзаро баҳслашмас, лейтенантга ҳа-
вас билан тикилиб туришарди. Лекин 
оддий аскарлар – Толипов билан Ға-
фуров офицерга эшиттирмай, ўзаро 
Ғуломовни калака қилишда давом 
этишарди.

Кейинги баҳсда кутилмаган  ҳоди-
са рўй берди. Ғуломов комбат билан 
бир хил очко йиғди. Султонов бундан 
фиғони фалакка чиққанини ҳаммага 
билдириб қўйиш учун овоз чиқариб 
чуқур «уф» тортди.

Толипов бўлса афтини буриштир-
ди. Энди сўнгги баҳсда биттадан ўқ 
узиш қолганди.

Ғуломов пойлаб ўтирмай, автомат 
тепкисини босди.

– Шошиляпсиз! – дея асабийлаш-
ди Султонов. Кейин нишонни узоқ 
мўлжалга олди. Шу дақиқада ба-
тальон сардорининг кўнглида нима-
лар кечаётганини ҳеч ким билмасди.

– «Агар у саккизликни урган бўл-
са, мен бешдан оширмаслигим керак. 
Агар бундан ҳам кам бўлса-чи? Унда 
ишлар расво. Қўл остидаги аскарлар 
олдида обрўси уч пул бўлади. Оқ 
жойга ўқ уриш ҳам ярамайди. Унда 
жўрттага шундай қилганимни ҳамма 
билиб қолади, ўйлаган режам амал-
га ошмай қолади. Еттилик... Менга 
еттилик керак. У барибир саккиздан 
кам урмаган»...

Ўқ узилди. Аскарлар бориб нишон 
теккан жойни кўздан кечиришди. 
Комбат борганда, ҳамма унга маъюс 
тикилиб қолди:

– Ҳа, натижа қалай йигитлар? – 
деб сўради комбат ўзини ҳеч нарса-
дан хабари йўқдай кўрсатиб. – Мен 
ғолиб чиқибманми?

Аскарлар комбатга нима деб жа-
воб қайтаришни билмай, бир-бирла-
рига маъноли қарашди.

– Йўқ, – деди кимдир орқа то-
мондан бошини кўрсатмай. – Бу гал 
лейтенант ғалаба қозонибди.

Комбат елкаларини қисди ва сез-
дирмай, аскарларга назар ташлади. 
Улар лейтенантга ҳавас билан қараб 
туришарди.

Ўшандан буён кўп йиллар ўтди. 
Толипов билан Ғафуров аллақачон 
хизматни тамомлаб кетишган, лей-
тенант эса майор бўлиб, батальонга 
сардорлик қиляпти. Қўл остидаги ёш 
ҳарбийларнинг обрўсига обрў қўшиш 
учун онда-сонда подполковникнинг 
иш услубини қўллайди. Бу анъанага 
айланган.

